
				এই পাতাটির মুদ্রণ সংশোধন করা প্রয়োজন। 
| ১২৮ ]
তৎপরে মহাপাপী সুভদ্র তাহাকে শীতবল নামক শ্মশানে লইয়াগেলে পর ক্ষপণকগণ ঐ কথা শুনিয়া মহানন্দে উপহাসচ্ছলে বলিতে লাগিল, আশ্চৰ্য্য, সৰ্ব্বজ্ঞ বালকসম্বন্ধে যাহা বলিয়াছেন, তাহ সত্যই বটে ; শিশু ন জন্মাইতেই তাহার মা পঞ্চস্তু পাইল । ১৯-২০ ।
শিশুর দিব্য ও মানুষ সম্পদের কথা যাহা বলিয়াছিলেন, তাহ! কি এই ৷ এই কি প্রব্রজ্য যে পেটের ভিতরেই নিধন প্রাপ্ত হইল। ২১ ।
ক্ষপণকগণের এইরূপ উপহাসসহ প্রবাদ শ্রবণ করিয়া শ্মশান দেখিবার জন্য বহুতর জনসমাগম হইয়াছিল। ২২ । *
ইত্যবসরে ভূভভাবন ভগবান বুদ্ধ দিব্যদৃষ্টি দ্বারা সমস্ত জানিতে পারিয়া ঈষৎ হাস্ত পূর্বক চিন্তা করিলেন। ২৩।
অহে, মেঘ যেরূপ দূরস্থিত হইয়াও সূর্য্যের আলোক আচ্ছা! দিত করে, তদ্রুপ মূখগণও দূরে থাকিয়াও বিদ্বেষবশতঃ বিকৃত হইয় লোকের জ্ঞানালোক অাচছাদিত করে । ২৪ ।
হয়, মূঢ়ৰুদ্ধি গৃহপতি ঐ মঙ্গলনাশক ক্ষপণককর্তৃক প্রেরিত হইয়া পাপজনক অকাৰ্য্যও করিল। ২৫ । -
করুণাকুল ভগবান এই রূপ চিন্তা করিয়া স্বয়ং ভিক্ষুগণ সহ সত্বর ঐ শীতবন শ্মশানে গমন করিয়াছিলেন । ২৬ ।
রাজা বিম্বিসারও ভগবান স্বয়ং শ্মশানে যাইতেছেন জানিতে পারিয়া অমাত্যগণসহ তথায় গিয়াছিলেন । ২৭ ।
তৎপরে সুভদ্রের জায়াকে চিতানলে প্রক্ষেপ করিলে পর পদ্মাসীন শিশুটি কুক্ষি ভেদ করিয়া সূর্যের ন্যায় উদিত হইল। ২৮। с যখন প্রজ্বলিত হুতাশন মধ্যস্থ বালককে কেহই গ্রহণ করিল না, তখন জনগণের মধ্যে একটা মহান হাহাকার শব্দ উঠিল । ২৯ ।
তৎপরে ভগবানের আজ্ঞানুসারে রাজকুমারের ভূত্য জীবক সত্বর গিয়া বালককে গ্রহণ করিল। ৩০ ।

